
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
जन २००७ ] भश्iद्धांख् ि9डबई । २११
দিল্লীরাজধানীতে স্থাপন করেন। তখন হইতেই অজমেরের লৌহস্তম্ভ দিল্লীর লৌহস্তম্ভ বলিয়া খ্যাতিলাভ করিল। O O O
উপরে যে বিবরণ দেওয়া গেল, তাহাতে প্ৰতিপন্ন হইতেছে, রাজেশ্বর চন্দ্ৰ পুষ্করক্ষেত্রের অন্তর্গত বিষ্ণুপদ গিরিতে বিষ্ণুধ্বজ স্থাপন করেন, তিনি বঙ্গ ও বাহিলক জয় করিয়াছিলেন । শুশুনিয়া-লিপির সিদ্ধবৰ্ম্মার পুত্র মহারাজ চন্দ্ৰবৰ্ম্মাও শুশুনিয়ু গিরির উপর এক বিষ্ণুচক্র প্ৰতিষ্ঠা করিয়াছেন এবং পুষ্করের অর্থাৎ অজমের অঞ্চলের রাজা বলিয়া আপনার পরিচয় দিয়াছেন। লৌহস্তম্ভলিপির চন্দ্র যখন পুস্করক্ষেত্রে বিষ্ণুধ্বজ স্থাপন করিয়াছেন এবং তঁাহার মৃত্যুর পর যখন এখানে সম্ভবতঃ তঁহার বীরত্বকাহিনী লৌহস্তম্ভে খোদিত হইয়াছিল, তখন তিনি যে এখানে এক সময়ে রাজত্ব করিতেন এবং তঁাহার কীৰ্ত্তি ঘোষণা করিবার জন্য তঁহার বংশধর বা আত্মীয়গণ এখানে বিদ্যমান ছিলেন, ইহা নিতান্ত অসম্ভব নহে । বহুবার লিখিয়াছি, লৌহস্তম্ভ-লিপি ও শুশুনিয়া পাহাড়ের লিপির অক্ষরাবলীতে এত সৌসাদৃশ্য যে এমন সৌসাদৃশ্য আর কোন লিপিতে দেখা যায় না। সুতরাং উভয় লিপিই এক ব্যক্তির লেখা বলিয়া ধরিলে আপত্তি হইবার সম্ভাবনা নাই। উভয়ে যখন এক দেশের রাজা ও উভয়ই লিপিতে যখন এক রূপ অক্ষর দেখা যাইতেছে, তখন উভয়কেই এক ব্যক্তি বলিতে আপত্তি কি ? লৌহস্তম্ভে লিখিত আছে, চন্দ্ৰ বঙ্গ ও বাহিলক জয় করিয়াছিলেন। দিগ্বিজয়ী মহাবীর নেপোলিয়ান যেরূপ ওয়েলিংটনের নিকট পরাজিত হন, মহাসমরান্তে মহারাজ সমুদ্রগুপ্তের যুদ্ধে সেইরূপে মহারাজ চন্দ্ৰ বৰ্ম্মা পরাজিত হইয়াছিলেন।
• পুষ্কররাজ চন্দ্ৰবৰ্ম্ম বঙ্গ-বিজয়-কালে বঁকুড়ার শুশুনিয়া পাহাড়ে বিষ্ণুচক্ৰ স্থাপন এবং তদুলপক্ষৈ এই লিপি উৎকীর্ণ করিয়া গিয়াছেন ; এই জন্যই আমরা পুষ্কর রাজার নাম পুষ্কর হইতে বহুদূরে অবস্থিত শুশুনিয়া গিরিশিরে খোদিত দেখিতেছি।
যে চন্দ্ৰবৰ্ম্ম এক সময়ে ভারতের পূর্বপ্রান্ত হইতে পশ্চিম প্ৰান্ত পৰ্য্যন্ত ভীষণ রণানল প্ৰজ্বলিত করিয়াছিলেন, আজ আমরা আনন্দে প্ৰকাশ করিতেছি, দিল্লীর অদ্বিতীয় লৌহস্তম্ভ তঁহারই অপূৰ্ব্ব কীৰ্ত্তি !

		 এই পাতা শেষ সম্পাদিত হয়েছে ১৫:২৪টার সময়, ২৯ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

